
Jelajah Advokasi Peniaga yang merupakan 

program di bawah Inisiatif Pendigitalan Sektor 

Peruncitan (REDI) KPDN 2024 memulakan                 

kembaranya pada 2 Julai 2024. Majlis Flag Off 

telah dirasmikan oleh YBhg. Dato' Seri Mohd 

Sayuthi bin Bakar, Ketua Setiausaha                         

Kementerian Perdagangan Dalam Negeri dan 

Kos Sara Hidup (KPDN). Jelajah telah melewati 

beberapa lokasi terpilih antaranya Raub, Kuala 

Lipis, Gua Musang, Kuala Krai, Besut dan telah 

berakhir di Pulau Perhentian turut disertai oleh 

rakan strategik iaitu MAE, Touch n Go dan                  

Agrobank. 
 

Antara objektif jelajah ini adalah untuk 

menyampaikan input berkaitan kemudahan                 

e-wallet kepada para peniaga serta                     

menggalakkan amalan penggunaan e-wallet 

oleh pengguna dalam urusan transaksi                      

pembelian dan juga mewujudkan ekosistem 

masyarakat tanpa tunai (cashless society) di 

seluruh negara khususnya kawasan luar                         

bandar.  

MAJLIS FLAG-OFF                                                                  
PROGRAM KEMBARA REDI 2024 



7   BULETIN KPDN  4  * JUL - OGOS 2024  

YB Senator Puan Hajah Fuziah binti Salleh,     

Timbalan Menteri Perdagangan Dalam 

Negeri dan Kos Sara Hidup telah                                    

menyempurnakan Majlis Perasmian                          

Pembukaan Persidangan Malaysia Retailers 

Association 2024 (MRA Conference 2024)                  

pada 3 Julai 2024 bertempat di Park Royal 

Collection, Kuala Lumpur.  

MAJLIS PERASMIAN PEMBUKAAN PERSIDANGAN                                                                                          

MALAYSIA RETAILERS ASSOCIATION 2024 (MRA CONFERENCE 2024) 

 

Persidangan ini adalah bertujuan untuk                   

meneroka perkembangan terkini, cabaran 

dan peluang yang akan memberikan impak 

kepada perniagaan runcit terutamanya dari 

segi inovasi dan perilaku pengguna.  

Rang Undang-Undang Perkongsian Liabiliti 

Terhad (Pindaan) 2024 telah diluluskan di                

persidangan Dewan Rakyat melalui                   

pengumuman yang telah dibuat oleh YB Tan 

Sri Dato' Johari Abdul, Yang di-Pertua Dewan 

Rakyat pada 3 Julai 2024.  

Rang Undang-Undang Perkongsian Liabiliti 

Terhad (Pindaan) 2024 ini telah dibentangkan 

oleh YB Datuk Armizan Mohd Ali, Menteri 

Perdagangan Dalam Negeri Dan Kos Sara 

Hidup.  

Rang Undang-Undang Perkongsian Liabiliti 

Terhad (Pindaan) 2024 mempunyai dua                   

objektif utama iaitu menyokong                       

perkembangan ekonomi dan kesejahteraan 

negara serta mendokong ketelusan dalam 

tadbir urus korporat. 
RUU ini mengandungi 13 fasal yang terdiri               

daripada tiga polisi. Polisi 1 adalah mengenai 

pengenalan kerangka pelaporan 

pemunyaan benefisial bagi Perkongsian                    

Liabiliti Terhad. Polisi 2 adalah berkaitan 

pengenalan kerangka mekanisme 

penyelamat korporat bagi Perkongsian                       

Liabiliti Terhad dan Polisi 3 adalah mengenai 

pengemaskinian dan pengukuhan prosedur 

bagi menyokong pelaksanaan tadbir urus 

Perkongsian Liabiliti Terhad yang mampan.  

RANG UNDANG-UNDANG PERKONGSIAN LIABILITI TERHAD (PINDAAN) 

2024 DILULUSKAN DI PERSIDANGAN DEWAN RAKYAT 

PROGRAM MADANI RAKYAT 2024 ZON TIMUR 

Program MADANI Rakyat sekali lagi membuka tirainya buat warga Zon Timur dan               

telah berlangsung di Dataran Sayangi Kuantan, Pahang bermula pada 5 hingga 7 

Julai 2024 (Jumaat – Ahad).  

Majlis Perasmian Program MADANI Rakyat 2024 Zon Timur telah disempurnakan oleh   

YAB Dato’ Seri Anwar Ibrahim, Perdana Menteri. Pelbagai acara dan perkhidmatan 

kerajaan ditawarkan kepada pengunjung sekali gus menjadi platform terbaik untuk 

menyebar luas dasar dan inisiatif yang telah digagaskan oleh Kerajaan Perpaduan.  

Para pengunjung tidak melepaskan peluang untuk mengunjungi reruai KPDN bagi 

mendapatkan perkhidmatan terus yang disediakan melalui kaunter-kaunter                      

perkhidmatan bagi Advokasi Kepenggunaan, pendaftaran dan promosi fleet card 

Sistem Kawalan Diesel Bersubsidi 2.0 (SKDS 2.0), pendaftaran Kad Diskaun Menu                                     

RAHMAH ,Aplikasi Price Catcher, Sistem dalam talian MyEPS-Ejen Pemilikan Semula, 

Khidmat nasihat dan advokasi Foodbank Malaysia, Penandaan logo barangan                 

Malaysia dan Kempen Beli Barangan Malaysia (KBBM), Jualan langsung,                         

perkhidmatan saluran aduan EzADU dan Aduan Suri.  

Tidak ketinggalan, Program Jualan RAHMAH turut mendapat sambutan yang                           

memberangsangkan daripada para pengunjung yang tidak mahu melepaskan        

peluang mendapatkan barangan keperluan harian dengan pengurangan harga    

sehingga 30 peratus lebih rendah berbanding harga pasaran. 

Program Jelajah Karnival KPDN 2024 

Zon Tengah telah membuka tirainya 

dengan pelbagai pengisian aktiviti 

dan program yang menarik                      

sepanjang karnival berlangsung                      

selama tiga hari bermula 12 hingga 14 

Julai 2024 bertempat di Pekarangan 

Stadium Indera Mulia, Ipoh Perak.  

Antara perkhidmatan yang                    

disediakan di reruai Kementerian 

Perdagangan Dalam Negeri dan Kos 

Sara Hidup ialah Advokasi Logo                  

Barangan Malaysia & Pendaftaran                 

Usahawan KPDN, Tuntutan Tebus Rugi 

di Tribunal Tuntutan Pengguna Malay-

sia (TTPM), Daftar & Semak Kad 

Diskaun Khas Menu RAHMAH, Inisiatif                                    

Pendigitalan Sektor Peruncitan (ReDI), 

Daftar Aplikasi Price Catcher & Kuiz                

Kahoot dan pelbagai lagi. 

Turut berlangsung sepanjang karnival 

adalah Program Jualan RAHMAH 

MADANI dengan pengurangan harga 

sehingga 30% barangan keperluan               

harian serta menu RAHMAH.  

PROGRAM JELAJAH KARNIVAL KPDN 2024 ZON TENGAH                                                          

DAN FESTIVAL PENGGUNA TAHUN 2024 

Majlis perasmian penutup telah                             

disempurnakan oleh YB Datuk Armizan 

Mohd Ali, Menteri Perdagangan                      

Dalam Negeri dan Kos Sara Hidup.       

Melalui ucaptamanya, beliau                   

berharap agar karnival ini mencapai 

objektifnya dalam merakyatkan fungsi 

dan peranan KPDN serta                            

meningkatkan pemahaman rakyat 

khususnya warga Zon Tengah tentang 

perkhidmatan dan inisiatif Kerajaan 

serta memperkasakan 

pendayaupayaan pengguna                          

terutamanya dalam kalangan pelajar 

melalui program Festival Pengguna.  

YB Menteri juga telah                                            

menyempurnakan Pra-Pelancaran 

dua inisiatif terkini sektor swasta di 

bawah inisiatif Ihsan Rahmah Madani 

(IRM), iaitu program Ihsan                      

Cashback dan i-Mesra. Program-

program ini direka khas untuk                           

membantu rakyat Malaysia                              

mengurangkan beban kos sara hidup 

dan meningkatkan daya saing                        

peniaga tempatan. 



11   BULETIN KPDN  4  * JUL - OGOS 2024  

Dato' Seri Mohd Sayuthi bin Bakar,                                    

Ketua Setiausaha Kementerian Perdagangan 

Dalam Negeri dan Kos Sara Hidup (KPDN) telah 

meluangkan masa turun padang dengan                   

mengadakan sesi lawatan ke Pasar Awam Salak 

Majlis Perbandaran Sepang bagi melihat sendiri 

penambahbaikan yang telah dilaksanakan oleh 

pasar yang telah berusia lebih 30 tahun ini 

sempena Kempen Pasar Awam Bersih Tahun 

2023. 

Lawatan ini adalah bertujuan untuk menjadikan 

Pasar Awam Salak ini sebagai pasar contoh bagi 

pelaksanaan gerak kerja sempena Pelaksanaan 

Program Pasar Patuh (3P) Peringkat Negeri                     

Selangor yang akan dijalankan di Pasar Awam 

Dengkil nanti. 

LAWATAN DATO' SERI KSU KPDN                                                                                                                 

KE PASAR AWAM SALAK MAJLIS PERBANDARAN SEPANG 

PERASMIAN KARNIVAL RAKYAT KARANGKRAF DAN 

TOWNHALL RAKYAT 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah menyempurnakan Majlis 

Perasmian Karnival Rakyat Karangkraf pada 

26 Julai 2024 bertempat di perkarangan                   

wisma Karangkraf di Shah Alam.  

Karnival Tahunan yang bertemakan rakyat ini 

merupakan platform untuk mengangkat dan 

menghargai warisan serta budaya tempatan 

yang unik. YB Menteri turut meluangkan masa 

melakukan sesi walkabout ke reruai                     

pempamer dan tapak Program Jualan                    

RAHMAH MADANI (PJR). 

YB Menteri turut meluangkan masa beramah 

mesra bersama tetamu jemputan dalam satu 

sesi Townhall Rakyat yang dihoskan oleh Fikri 

Ibrahim dimana sesi ini membincangkan topik 

mengenai agenda penyasaran subsidi diesel, 

peranan KPDN dalam melindungi hak 

pengguna, peranan dan gerak kerja MyCC, 

Program Payung RAHMAH MADANI dan lain-

lain.  

YB Datuk Armizan Mohd Ali, Menteri 

Perdagangan Dalam Negeri dan Kos 

Sara Hidup telah menyempurnakan 

majlis perasmian stesen minyak Petronas 

di Bukit Garam, Kinabatangan, Sabah 

sempena lawatan kerja rasmi beliau di 

Negeri Sabah pada 28 Julai 2024. 
 

Dalam ucaptamanya, beliau turut 

menyatakan KPDN sentiasa memberi 

sepenuhnya komitmen dalam 

memerangi penyelewengan barang         

kawalan bersubsidi di Sabah dan                          

Sarawak. Fokus utama diberikan                    

kepada bahan api diesel dan RON95. 
 

Dalam majlis lain, YB Menteri turut hadir 

di Program Sentuhan Kasih - Hari                     

Bertemu Masyarakat & Kempen Kibar 

Jalur Gemilang bersama masyarakat 

penduduk Dun N.58 Lamag bertempat 

Dewan Sri Lamag. YB Menteri juga telah 

meluangkan masa dengan turun                    

padang bagi melakukan sesi walkabout 

dan happy hour di Program Jualan                 

RAHMAH MADANI yang menjadi salah 

satu aktiviti tarikan buat pengunjung 

yang hadir di program tersebut. 

LAWATAN KERJA RASMI YB MENTERI PDN KE                         

SANDAKAN, KINABATANGAN DAN BELURAN, SABAH 

KPDN PERLUAS PROGRAM PENGEDARAN BARANG PERLU, LPG 

DAN COMMUNITY DRUMMING DI SABAH 

Menteri Perdagangan Dalam Negeri 

dan Kos Sara Hidup, YB Datuk Armizan 

Mohd Ali  telah menyempurnakan majlis 

penyerahan  Lesen Barang Kawalan 

Berjadual (CSA) bagi menzahirkan 

komitmen Kerajaan Persekutuan                     

bersama Kementerian dalam                        

memperluas program Pengedaran                   

Barang Perlu, LPG, dan Community 

Drumming di bawah dua zon baharu di 

Sabah iaitu Zon Abai, Kinabatangan, 

dan Zon Gana, Kota Marudu pada 29 

Julai 2024.  

Antara barangan yang terlibat adalah 

beras, gula putih bertapis, tepung                 

gandum, minyak masak, LPG, petrol 

RON95 dan diesel.  

YB Menteri juga berkesempatan                    

menyempurnakan perasmian Majlis 

Sambutan Jubli Emas Ke-58 Tahun SK 

Abai, Kinabatangan, Sabah. 

RANG UNDANG-UNDANG PERKONGSIAN LIABILITI 

TERHAD (PINDAAN) 2024 DILULUSKAN DI DEWAN 

NEGARA 

Rang Undang-Undang Perkongsian Liabiliti Terhad (Pindaan) 2024 telah diluluskan di Dewan 

Negara pada 31 Julai 2024 melalui sesi perbahasan yang melibatkan lima orang Ahli Dewan 

Negara. Rang undang-undang ini telah dibentangkan oleh YB Senator Puan Hajah Fuziah               

Salleh, Timbalan Menteri Perdagangan Dalam Negeri dan Kos Sara Hidup. 

YB Senator Datuk Nur Jazlan bin Tan Sri Mohamed, Timbalan Yang Di-Pertua Dewan Negara 

mengumumkan Rang Undang-Undang Perkongsian Liabiliti Terhad (Pindaan) 2024 diluluskan 

selepas bacaan kali ketiga. 

Rang undang-undang ini mempunyai dua objektif utama iaitu menyokong perkembangan 

ekonomi dan kesejahteraan negara serta mendukung ketelusan dalam tadbir urus korporat. 

Rang undang-undang ini mengandungi 13 fasal yang dibahagikan kepada tiga polisi utama. 

Polisi pertama memperkenalkan kerangka pelaporan pemilikan benefisial untuk Perkongsian 

Liabiliti Terhad (PLT). Polisi kedua menetapkan kerangka mekanisme penyelamat korporat bagi 

PLT, manakala polisi ketiga memperbaharui dan memperkukuh prosedur untuk menyokong 

pelaksanaan tadbir urus PLT yang mampan. 

Rang undang-undang ini telah dibentangkan untuk bacaan kali pertama di Dewan Rakyat 

pada 19 Mac 2024, diikuti oleh bacaan kali kedua dan ketiga pada 3 Julai 2024. Ia telah                 

diluluskan di Dewan Rakyat pada hari yang sama selepas dibahaskan oleh 13 Ahli Dewan 

Rakyat. Tarikh kuat kuasa Akta ini akan diumumkan selepas mendapat Perkenan Diraja. 

YAB Dato’ Sri Haji Fadillah bin Haji Yusof,                  

Timbalan Perdana Menteri telah meluangkan 

masa turun padang bagi menghadiri                         

Program Larian MAPPA XIX 2024 pada 3 Ogos 

2024 bertempat di Dataran Putrajaya, Presint 

3, Putrajaya. Beliau yang diiringi oleh YB Dr. 

Zaliha Mustafa, Menteri di Jabatan Perdana 

Menteri (Wilayah Persekutuan), YB Senator 

Tengku Datuk Seri Zafrul Tengku Abdul Aziz, 

Menteri Pelaburan, Perdagangan dan Industri 

Malaysia, YBhg. Tan Sri Dato’ Seri Mohd Zuki 

bin Ali, Ketua Setiausaha Negara dan YBhg. 

Datuk Seri Wan Ahmad Dahlan Abdul Aziz, 

Ketua Pengarah Perkhidmatan Awam telah 

melepaskan peserta Larian MAPPA.  

Kementerian Perdagangan Dalam Negeri dan Kos Sara Hidup (KPDN) melalui inisiatif payung 

RAHMAH menawarkan Program Jualan RAHMAH yang telah mendapat sambutan yang       

memberangsangkan daripada para pengunjung yang tidak mahu melepaskan peluang 

mendapatkan barangan keperluan harian dengan pengurangan harga sehingga 30 peratus 

lebih rendah berbanding harga pasaran. Antara barang keperluan harian yang dijual adalah 

seperti bawang, beras, telur ayam, minyak masak, susu pekat, bihun, sardin, kicap manis, 

cecair pencuci pinggan, sabun pencuci dan banyak lagi barangan keperluan harian yang 

lain.  

PROGRAM JUALAN RAHMAH 

BERSEMPENA LARIAN MAPPA XIX 2024 

YB Senator Puan Hajah Fuziah Salleh, 

Timbalan Menteri Perdagangan Dalam 

Negeri dan Kos Sara Hidup telah                     

meluangkan masa dengan                            

mengadakan sesi walkabout dan Libat 

Urus SKDS 2.0 MySubsidi Diesel bersama 

kira-kira 400 peniaga dan pengunjung 

di Pasar Tani UTC Kuantan, Pahang                  

pada 4 Ogos 2024.  

Pelaksanaan program ini bertujuan                  

untuk memberi bantuan semakan dan 

khidmat nasihat berkaitan tatacara 

permohonan BUDI MADANI MySubsidi 

Diesel selaras dengan pengumuman 

Kerajaan baru-baru ini. Program turut 

menyasarkan semua syarikat 

pengangkutan darat yang layak untuk 

mendaftar bagi mendapatkan               

kemudahan diesel bersubsidi melalui      

sistem fleet card, seterusnya membantu 

mengawal kos harga barangan di 

pasaran khususnya bagi barangan 

keperluan harian rakyat. Lima syarikat 

minyak turut turun padang untuk                 

membantu memudahkan proses                      

semakan dan pendaftaran kenderaan 

logistik oleh pihak syarikat.  

YB Timbalan Menteri turut menyerahkan 

jalur gemilang kepada para peniaga 

dan orang awam sebagai tanda 

sokongan kepada Kempen Kibar Jalur 

Gemilang 2024 bersempena sambutan 

Hari Kebangsaan penghujung Ogos ini. 

SESI LIBAT URUS SISTEM KAWALAN DIESEL BERSUBSIDI (SKDS 2.0) 

DI PASAR UTC KUANTAN,PAHANG 

YB Senator Puan Hajah Fuziah                

Salleh, Timbalan Menteri Perdagangan 

Dalam Negeri dan Kos Sara Hidup telah 

hadir ke sesi dialog bersama Persatuan 

Kebajikan Wanita, Tunggal dan Warga 

Emas (PERWATIE) untuk berkongsi 

mengenai Kesedaran Hak Sebagai 

Pengguna yang hadir pada 10 Ogos 

2024 bertempat di Hotel Tamu, Kuala 

Lumpur. 

Dalam sesi dialog tersebut, YB Timbalan Menteri telah menjelaskan KPDN 

telah merangka dan melaksanakan program pendidikan kepenggunaan 

di pelbagai peringkat masyarakat, bermula dari peringkat sekolah,                       

universiti hinggalah kepada orang awam dengan memperkukuhkan                   

program kesedaran pengguna dan perlindungan hak pengguna serta 

membantu gerakan kepenggunaan. Selain itu, fokus memperkukuhkan 

perlindungan pengguna menjadi keutamaan pihak KPDN yang berfungsi 

untuk memberi pendidikan mengenai hak-hak pengguna, penyelesaian 

pertikaian dan penguatkuasaan undang-undang untuk menentang                  

amalan perdagangan yang tidak beretika.  

Dalam ucaptamanya, beliau turut menyatakan bahawa menjadi hasrat 

KPDN untuk memastikan hak semua pengguna di negara ini dilindungi oleh 

Tribunal Tuntutan Pengguna Malaysia (TTPM) yang berfungsi sebagai  satu 

badan separa kehakiman yang telah ditubuhkan di bawah Akta                            

Perlindungan Pengguna 1999. 

KPDN PERLUAS ADVOKASI DAN PERANAN NGO SEBAGAI 

RAKAN STRATEGIK KEPENGGUNAAN 

10 RIBU LANGKAH CERIA 

MERDEKA PERINGKAT KPDN  

YB Datuk Armizan Mohd Ali, Menteri 

Perdagangan Dalam Negeri dan Kos 

Sara Hidup meluangkan masa turun 

padang bersama-sama warga KPDN 

dalam Program 10 Ribu Langkah   

Ceria Merdeka @ KPDN pada 14 

Ogos 2024 bertempat di Sekitar                  

Putrajaya.  

Beliau yang turut diiringi oleh YBhg. 

Dato’ Zakaria Shaaban, Timbalan 

Ketua Setiausaha (Pendayaupayaan 

Pengguna) dan YBhg. Datuk Azman 

Adam, Ketua Pengarah Penguat 

Kuasa, KPDN  

Program ini  d iadakan bagi                        

menyokong pelaksanaan Agenda 

Nasional Malaysia Sihat (ANMS)                

peringkat KPDN yang digagaskan 

dibawah Kementerian Kesihatan Ma-

laysia (KKM)  

PERASMIAN KEMPEN BELI BARANGAN MALAYSIA 2024              

PERINGKAT LOTUS’S MALAYSIA 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah menyempurnakan majlis 

perasmian Kempen Beli Barangan Malaysia 

(KBBM) peringkat Lotus’s Malaysia pada 15 

Ogos 2024 bertempat di Lotus’s Malaysia, 

Shah Alam. Lotus’s Malaysia merupakan salah 

satu daripada 16 syarikat peruncitan utama 

dan tiga pengendali platform dalam talian 

yang terlibat dalam KBBM. 

Dalam usaha melonjakkan keupayaan                     

Perusahaan Mikro, Kecil dan Sederhana 

(PMKS) yang menghasilkan barangan                    

tempatan melalui KBBM, KPDN turut                              

menyediakan pelbagai platform                             

pembangunan antaranya Program Latihan 

Pembangunan Perniagaan, Program 

Padanan Perniagaan dan Penandaan Logo 

Barangan Malaysia yang memberi tumpuan 

terhadap peningkatan kemahiran dan                   

pertumbuhan perniagaan PMKS tempatan.  

PESTA DURIAN JAYA GROCER KL EAST MALL 

YB Senator Hajah Fuziah Saleh,                           

Timbalan  Menteri Perdagangan                      

Dalam Negeri dan Kos Sara Hidup                             

meluangkan masa turun padang                 

menyempurnakan majlis perasmian 

Pesta Durian Jaya Grocer pada 17 

Ogos 2024 bertempat di KL East Mall, 

Kuala Lumpur.  

Beliau turut diiringi oleh YBrs. Encik                  

Muhamad Hanif bin Asa’ari, Pengarah 

Sekretariat Perdagangan Pengedaran 

dan Industri Perkhidmatan,                               

Kementerian Perdagangan Dalam 

Negeri & Kos Sara Hidup (KPDN).  

            ,             , SABTU -                               

Kementerian Perdagangan Dalam 

Negeri dan Kos Sara Hidup (KPDN) terus 

memperkasa tindakan pemantauan dan 

penguatkuasaan atas urus niaga yang 

dilakukan secara dalam talian demi 

melindungi pengguna daripada                     

manipulasi peniaga yang tidak beretika. 

Antaranya, penjualan barangan tiruan, 

pengedaran karya cetak rompak seperti 

filem dan perisian komputer serta                

penawaran jualan langsung yang 

berunsurkan skim piramid. Tindakan                 

halangan akses telah dilaksanakan ke 

atas 4,324 laman web (site blocking) atas 

pelbagai kesalahan sejak tahun 2018 

hingga 15 Ogos 2024. 

KPDN akan terus memperkasa kerjasama 

dengan agensi-agensi berkaitan seperti 

SKMM dan Polis Diraja Malaysia (PDRM) 

serta ISP dan penyedia platform                            

e-dagang bagi memastikan kesalahan 

urus niaga dalam talian ini dapat                     

dibanteras daripada terus berleluasa. 

Pada masa sama, KPDN Negeri Sembilan 

menganjurkan Karnival RAHMAH MADANI 

Tahun 2024. Antara tarikan utama                    

karnival ini adalah Program Jualan             

RAHMAH MADANI yang menawarkan 

pelbagai barangan keperluan harian 

dengan potongan harga sehingga 30% 

lebih murah dari harga pasaran semasa. 

Kepelbagaian barangan ini antaranya 

keperluan asas kering, kebersihan diri 

dan juga barangan penjagaan bayi. 

                                                                 

       &                                                   

1 

KAMI BERTINDAK! 

OPS TIRIS 3.0 – STOR HARAM TEMPAT 

POTONG MINYAK MASAK PAKET  

PUTRAJAYA, 9 OGOS 2024 – Kementerian 

Perdagangan Dalam Negeri dan Kos Sara 

Hidup (KPDN) berjaya menumpaskan sindiket 

penyelewengan minyak masak bersubsidi 

menerusi OPS TIRIS 3.0 dalam satu serbuan 

yang telah dilakukan ke atas sebuah premis 

tanpa nama di Jeram, Selangor pada 6 Ogos 

2024.  

Serbuan dilakukan oleh sepasukan anggota 

penguat kuasa daripada KPDN Selangor 

dengan kerjasama Cawangan Khas, Ibu               

Pejabat Polis Bukit Aman yang bermula kira-

kira jam 2.30 petang itu adalah hasil risikan 

yang telah dilakukan oleh pihak KPDN                    

beberapa hari sebelum operasi dilaksanakan. 

 Hasil maklumat awal yang diperolehi, sindiket 

ini disyaki membeli minyak masak paket 1kg 

bersubsidi dan dikumpulkan di stor haram 

berkenaan yang yang beroperasi tanpa lesen 

sah untuk menyimpan barang kawalan.              

Minyak masak paket 1kg berkenaan                          

seterusnya akan dipotong dan dipindahkan 

ke dalam tangki silinder serta dibotolkan 

semula sebelum dijual mengikut harga                 

minyak masak bukan bersubsidi.  

Pemeriksaan lanjut yang dilakukan di                    

keseluruhan premis telah menemukan sebuah 

lori yang mengandungi muatan minyak 

masak paket 1kg, sebuah tangki silinder yang 

mengandungi hampir 4,000kg minyak masak 

selain 128 bungkusan plastik minyak masak 

paket 1kg pelbagai jenama yang telah 

dipotong pembungkusnya.  

Kesemua minyak masak paket 1kg bersubsidi 

dianggarkan hampir 10,015kg serta beberapa 

peralatan yang digunakan seperti gunting, 

pam penyedut minyak, hos getah dan                    

beberapa dokumen perniagaan lain telah 

disita bagi tujuan siasatan lanjut. Nilai                     

keseluruhan rampasan dianggarkan                     

berjumlah RM64,567.50.  

KAMI BERTINDAK! 

2 OPS TIRIS 3.0 – DUA LELAKI WARGA 

ASING DITAHAN KERANA DISYAKI 

SELEWENG MINYAK DIESEL 

 

Kementerian Perdagangan Dalam Negeri 

dan Kos Sara Hidup (KPDN) telah berjaya 

menumpaskan aktiviti penyelewengan                 

minyak diesel bersubsidi menerusi OPS TIRIS 3.0 

dalam satu serbuan yang dilakukan ke atas 

sebuah premis yang merupakan pemborong 

minyak diesel dan petrol di Kawasan                            

Perindustrian Kampung Kolam, Padang Besar, 

Perlis pada 7 Ogos 2024. 

Serbuan dilakukan oleh sepasukan anggota 

penguat kuasa daripada KPDN Putrajaya 

yang bermula kira-kira jam 10.00 pagi itu      

adalah hasil laporan naziran ke atas syarikat 

terbabit dan risikan yang telah dilakukan oleh 

pihak KPDN sebelum operasi dilaksanakan.  

Hasil pemeriksaan awal mengesahkan premis 

terbabit menjalankan perniagaan menjual 

minyak diesel untuk kegunaan industri. Walau 

bagaimanapun, berdasarkan laporan naziran 

yang dibuat oleh KPDN Negeri, premis                   

terbabit juga didapati menjual minyak diesel 

kepada kenderaan bernombor pendaftaran 

asing. Ketika serbuan dilakukan, terdapat dua 

buah lori pick up bernombor pendaftaran                 

asing sedang mengisi minyak diesel ke dalam 

tangki kenderaan pick up terbabit di dalam 

premis itu.  

Hasil pemeriksaan lanjut, kedua-dua lori pick 

up terbabit telah membuat pengisian minyak 

diesel ke dalam tangki lori itu dengan kuantiti 

keseluruhan berjumlah 72 liter melalui pam 

minyak di premis itu. Dua buah lori pick up, 

minyak diesel, telefon bimbit dan beberapa 

dokumen berkaitan telah disita bagi tujuan 

siasatan lanjut. Nilai keseluruhan rampasan 

dianggarkan berjumlah RM84,150.00.  

MAJLIS PELANCARAN PROGRAM JIWA MERDEKA SEMPENA SAMBUTAN 

HARI KEBANGSAAN DAN HARI MALAYSIA 2024 PERINGKAT KPDN 

Kementerian Perdagangan Dalam Negeri 

dan Kos Sara Hidup (KPDN) menyambut                  

seruan kerajaan dalam bersama-sama                   

menyemarakkan semangat patriotism men-

jelang Hari Kebangsaan dan Hari Malaysia.  

YBhg. Dato’ Seri Sayuthi Bakar, Ketua                        

Setiausaha KPDN telah menyempurnakan 

Majlis Pelancaran Program Jiwa merdeka 

Sempena Sambutan Hari Kebangsaan dan 

hari Malaysia peringkat KPDN pada 21 Ogos 

2024 bertempat di Anjung Seri, KPDN                         

Putrajaya.  

Semarakkan Bulan Kebangsaan Jiwa 

Merdeka merupakan inisiatif yang telah                

digagaskan di bawah Jabatan Penerangan 

Malaysia (JaPen) 

MAJLIS SANJUNGAN BUDI, KILAUAN BAKTI 

Kementerian Perdagangan Dalam 

Negeri dan Kos Sara Hidup (KPDN) telah 

menganjurkan Majlis Persaraan KPDN              

Tahun 2024 pada 22 Ogos 2024                         

bertempat di dewan serbaguna KPDN, 

Putrajaya. Bertemakan ‘Sanjungan Budi, 

Kilauan Bakti’, majlis ini dianjurkan bagi 

meraikan seramai 45 orang pegawai 

KPDN yang telah dan akan bersara pada      

tahun 2024. Sesungguhnya, jasa dan 

sumbangan para pesara yang terlibat 

adalah amat besar sepanjang 

keberadaan dalam perkhidmatan 

awam. 

 YB Datuk Armizan Mohd Ali, Menteri 

Perdagangan Dalam Negeri dan Kos 

Sara Hidup telah menyampaikan                  

ucaptama seterusnya menyempurnakan 

penyampaian sijil penghargaan di atas 

jasa dan khidmat bakti yang telah                    

disumbang oleh 45 orang pegawai 

KPDN. Melalui ucaptamanya, komitmen 

dan kesungguhan para pesara ini 

sewajarnya dicontohi dan diteruskan 

oleh mereka yang masih berada dalam 

perkhidmatan sebagai jentera penting 

Kerajaan. Tumpuan harus diberikan untuk 

s e n t i a s a  m e n c a r i  r u a n g                                  

penambahbaikan sistem penyampaian 

K e r a j a a n  d e m i  m e m b e r i k a n                        

perkhidmatan sehabis baik kepada 

r a k y a t  d a n  n e g a r a  s e c a r a                                 

keseluruhannya.  

Kementerian Perdagangan Dalam Negeri 

dan Kos Sara Hidup (KPDN) telah                     

menganjurkan Majlis Amanat YAB Dato’ Seri 

Anwar bin Ibrahim, Perdana Menteri bersama 

penguat kuasa KPDN dan Peluncuran Portal 

Ihsan MADANI pada 23 Ogos 2024 bertempat 

di Pusat Konvensyen Antarabangsa Putrajaya 

(PICC). 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup dalam ucaptamanya menzahirkan 

ucapan tahniah di atas kelancaran                         

pertemuan YAB Perdana Menteri bersama 

Penguat Kuasa KPDN kerana pertemuan khas 

kali ini sangat bermakna kerana sejak                        

Bahagian Penguat kuasa diwujudkan pada 

tahun 1972, inilah julung kalinya Perdana 

Menteri hadir dalam satu majlis khas bersama 

jentera penguat kuasa KPDN. 

MAJLIS AMANAT YAB PERDANA MENTERI BERSAMA PENGUAT 

KUASA KPDN DAN PELUNCURAN PORTAL IHSAN MADANI 

Sambutan Hari Kebangsaan Tahun 2024 yang  

telah berlangsung pada 31 Ogos 2024 yang lalu 

betempat di Dataran Putrajaya disifatkan antara 

sambutan yang cukup meriah dan luar biasa, 

memperlihatkan perpaduan kaum di negara ini. 

Bertemakan ‘Malaysia MADANI: Jiwa Merdeka’, 

acara sambutan Hari Kebangsaan 2024 

mengetengahkan konsep kebersamaan rakyat 

yang terdiri daripada seganap lapisan                

masyarakat selari dengan rasional tema tahun 

ini, iaitu perlambangan kesepaduan secara               

holistik negara yang maju dan progresif    

menaungi rakyat yang berbilang kaum, bersatu 

hati dan teguh jati dirinya. 

Kontinjen Bahagian Penguat Kuasa, Kementerian 

Perdagangan Dalam Negeri dan Kos Sara Hidup 

(KPDN) dengan kekuatan seramai 200 Pegawai 

Penguat Kuasa turut mengambil bahagian                   

dalam acara perbarisan dan perarakan 

sekaligus cerminan kepada seluruh warga kerja 

KPDN akan semangat cintakan negara. 

Pelbagai acara menarik disajikan buat 

pengunjung yang hadir antaranya perbarisan 

dan perarakan melibatkan lebih 17,000 peserta, 

59 kontinjen, 24 pasukan pancaragam dan 439 

aset ketenteraan. 

SAMBUTAN HARI KEBANGSAAN 2024 

SOROTAN LENSA 

   KPDN 

SOROTAN LENSA 

